
ქედის მუნიციპალიტეტის ეკონომიკური განვითარების 

სამსახურის მიერ 2022 წელში გაწეული მუშაობის შესახებ 

 

ა ნ გ ა რ ი შ ი 

 

ქედის მუნიციპალიტეტის მერიის ეკონომიკური განვითარების სამსახურის მიერ 2022 

წელში საქმიანობა წარმართული იყო სამსახურის დებულების შესაბამისად განსაზღვრული 

უფლებამოსილებათა განხორციელების კუთხით და გეგმაზომიერად მიმდინარეობდა 

მუშაობა ბიუჯეტით გამოყოფილი ფინანსებით შესაბამისი შესყიდვები. 

სახელმწიფო შესყიდვები წლის განმავლობაში მიმდინარეობდა საკრებულოს მიერ 

დამტკიცებული საბიუჯეტო ხარჯებისა და მერის ბრძანებით დადგენილი შესყიდვების 

გეგმის შესაბამისად, შესყიდვების თაობაზე საკანონმდებლო მოთხოვნილებების სრული 

დაცვით. სულ 2022 წელში შესყიდვების საერთო მუცულობამ გეგმით შეადგინა 10047900 

ლარი.  

ცალკეული შესყიდვების განხორციელებისას განსაკუთრებული ყურადღება 

გამახვილებული იყო მნიშვნელოვან საკითხებზე, როგორიცაა შესყიდვების წლიური და 

ინდივიდუალური დაგეგმარება. დაგეგმვის პროცესში პასუხისმგებლობის სწორი 

გადანაწილება, მიწოდების რისკების კვლევა, საკვალიფიკაციო და ტექნიკური მოთხოვნების 

სწორად განსაზღვრა, მიწოდების ბაზრის კვლევა და სატენდერო პროცედურების მართვისას 

საკანონმდებლო მოთხოვნების ზუსტად დაცვა. 

2022 წელში სახელმწიფო შესყიდვების განსახორციელებლად სულ გამოცხადდა 164 

ელექტრონული ტენდერი, მათგან დადებითად დასრულდა 115, არ შედგა 10 ტენდერი, სულ 

სატენდერო პროცედურების შედეგად გაფორმდა 115 ხელშეკრულება სხვადასხვა 

მომწოდებლებთან. წლის განმავლობაში სახელშეკრულებო ვალდებულებების არაჯეროვნად 

შესრულების გამო, შეუწყდა შპს ,,რაგი“-ს ოთხი ხელშეკრულება,  საავტომობილო გზების 

რეაბილიტაციისა მეწყერსაწინააღმდეგო ღონისძიებების თაობაზე გაფორმებული 

ხელშეკრულებები. 

კანონით დადგენილი წესების დაცვით შესყიდვების სააგენტოს თანხმობით, 

სახელმწიფო და საზოგადოებრივი მნიშვნელობის შესყიდვების შეუფერხებლად და 

შეზღუდულ ვადებში ჩატარების მიზნით გაფორმდა 48 ხელშეკრულება გამარტივებული 

შესყიდვების წესით. მათ შორის ექსკლუზიური უფლებამოსილების განხორციელებისათვის 

დაცვის სამსახურზე და ექიმამდელი სამედიცინო მომსახურებისათვის პროგრამების 

შესყიდვების მიზნით, კონსოლიდირებული ტენდერებით სახელმწიფოს მიერ დადგენილი 

წესით საწვავის და სხვა მომსახურების შესყიდვისათვის გაფორმდა 42 ხელშეკრულება. 

სულ შესყიდვების თაობაზე წლის განმავლობაში გაფორმდა 205 ხელშეკრულება. 

ჩატარებული ტენდერები ძირითადად შეეხებოდა ინფრასტრუქტურული პროექტებით 

განსაზღვრული სამუშაოების შესყიდვას, როგორიცაა მოსახლეობის სასმელი წყლებით 

უზრუნველყოფა, სასოფლო-საუბნო გზების სარეაბილიტაციო სამუშაოების ჩატარება, 

მეწყერული მოვლენების წინააღმდეგ ჩასატარებელი ღონისძიებები, გარე განათების 

სისტემების მოწყობა და სხვა...  



განსაკუთრებული ყურადღება ეთმობოდა შესყიდვების თაობაზე ანგარიშების 

წარდგენას სააგენტოს მიერ დადგენილ ვადებში. წლის განმავლობაში სააგენტოს მხრიდან 

დღემდე ჩატარებული შესყიდვებისა და სატენდერო პროცედურების მართვის თაობაზე რაიმე 

მნიშვნელოვანი კრიტიკული შენიშვნა არ მიგვიღია. 

28 ერთეული ქონება გადაეცა სხვადასხვა უწყებებს, მათ შორის 3 ამბულატორია. 

სამედიცინო მომსახურების ჰოლდინგს გადაეცა ამბულატორიები. 25 ერთეული 

საცხოვრებელი ბინა აჭარის ავტონომიური რესპუბლიკას მესაკუთრეებზე გადასაცემად და 

ერთი ერთეული მიწის ფართობი სოფელ აქუცაში დასასვენებელი კომპლექსის მოსაწყობად. 

სამსახურის მიერ გარკვეული სამუშაოებია ჩატარებული მუნიციპალური ქონების 

მართვის კუთხით, კერძოდ ქონების აღრიცხვის, გასხვისების და მოვლაპატრონობის მიზნით 

2022 წელში დამტკიცებული იქნა საკრებულოს მიერ საპრივატიზაციო ნუსხა, რომელიც 

მოიცავს 12 ერთეულ ქონებას. სულ წლის განმავლობაში მოხდა 4 ერთეული ქონების 

პრივატიზაცია, მათ შორის მიწის ნაკვეთი 1 ერთეული და ავტომობილები 3 ერთეული. 

 პერიოდულად მიმდინარეობს უძრავი ქონების რეგისტრაციისათვის ტექნიკური 

ნახაზების შედგენა და მათი რეგისტრაცია საჯარო რეესტრში. გასულ წელში სულ 

დარეგისტრირდა 37 ერთეული ქონება. 

წლის განვლილ პერიოდში სულ სამსახურში შემოსულია --- წერილობითი 

დოკუმენტი: მოქალაქეების განცხადებები, გარე სტრუქტურებიდან შემოსული 

კორესპონდენცია და მოხსენებითი ბარათები, რომლებზეც დროულად მოხდა შესაბამისი 

რეაგირება და გაცემულია პასუხები. მოქალაქეთა ძირითადი განცხადებები შეეხება მილების, 

სახურავების გამოყოფას, სხვადასხვა პროექტების განხორციელებას და ქონების 

რეგისტრაციასთან დაკავშირებულ საკითხებს. 

სამსახური თავისი უფლებამოსილების ფარგლებში მონაწილეობას ღებულობს 

მუნიციპალიტეტის ბიუჯეტის ფორმირების პროცესში, უშუალოდ მონაწილეობს 

პრიორიტეტების განსაზღვრაში და პროგრამების დაფინანსების კუთხით ამზადებს შესაბამის 

წინადადებებს. შესაბამის სამსახურებთან კოორდინირებული მუშაობით ადგენს 

ეკონომიკური აქტივობის კუთხით დასაფინანსებელ პროექტებს ტურიზმის, სოფლის 

მეურნეობის დარგების განვითარების მიზნით. პერიოდულად ადგენს ფულადი რესურსების 

ხარჯების მიმართულებით სტატისტიკურ ანგარიშებს და სხვა ინფორმაციებს საკრებულოში 

ან სხვა უწყებაში წარსადგენად. 

 


